
CYMRAES ALLTUD Lowri James yn dysgu plant yn Kuwait.

Cyrraedd Kuwait!

Y ffordd ymlaen i’n plant
MAE’R prosiect marchnata —
“Cymraeg – Kids soak it up”  — sydd
bellach yn ei drydedd flwyddyn, wedi’i
anelu at rieni newydd a darpar-rieni, ac
mae’n hyrwyddo gwerth dwyieithrwydd
a manteision dysgu siarad Cymraeg pan
yn blentyn ifanc.

Mae Castell-nedd Port Talbot yn un o dair
ardal ar ddeg sydd yn rhan o’r prosiect eleni.
Ariennir y cynllun gan Fwrdd yr Iaith
Gymraeg, ond fe’i gweithredir gan y
Mentrau Iaith leol.

Mae Menter Iaith Castell-nedd Port Talbot
wedi trefnu nifer o weithgareddau cyffrous
yn ystod mis Chwefror a Mawrth er mwyn
tynnu sylw at y prosiect.

Yn ystod y digwyddiadau hyn, bydd
gwybodaeth ar gael am addysg Gymraeg, a
ble mae’r addysg hynny ar gael yn lleol.

Dywedod Alun Pugh, prif swyddog a
chydlynnydd y cynllun: “Drwy gynnal
digwyddiadau a gweithgareddau gwahanol
rydym ni’n gobeithio y bydd llawer o rieni
yng Nghastell-nedd Port Talbot yn clywed y
neges fod addysg Gymraeg yn ffordd dda o
ddatblygu sgiliau Cymraeg plentyn ifanc.”

Ymwelwyd â nifer o clinigau ar draws y
sir yn cynnwys Ystalyfera a Phontardawe
gan Angharad Roberts, swyddog maes y
Fenter Iaith ar y cyd gyda swyddogion
T W F.

Ar ddydd Iau, Chwefror y 28ain,
cynhaliwyd stondin ym mhrif fynedfa
Ysbyty Castell-nedd Port Talbot, Baglan.

Daeth nifer o bobl i siarad gyda’r rhai oedd
yn gweithio ar y stondin.

Safle delfrydol oedd yr un ym mhrif
fynedfa’r ysbyty gan fod rhaid i bawb
gerdded heibio iddo ar eu ffordd i mewn.
Bu’r tri swyddog yn sgwrsio gyda staff yr

ysbyty, bobl oedd yn ymweld am wahanol
resymau, ac, yn bwysicach fyth, mamau
beichiog.

Ar Chwefror yr 29ain ac ar Fawrth 1af fe
drefnwyd eu bod yn cynnal stondin gyda
nwyddau’r ymgyrch yng Nghanolfan Siopa
Aberafan, Port Talbot.

Er mwyn cyfleu’r neges i rieni plant bach
a darpar rieni pa mor hawdd yw hi i blentyn
ddysgu iaith, defnyddiwyd sbwng gan egluro
bod ymennydd plentyn bach yn amsugno
iaith yn union fel mae sbwng yn amsugno
d w r.

Siaradwyd gyda nifer fawr o rieni yn ystod

y ddau ddiwrnod, ac yr oedd y rhan fwyaf
ohonynt unai’n bwriadu magu eu plant yn
ddwyieithog neu’n meddwl o ddifrif am
wneud hynny.

I ddiddanu’r dorf, buodd Rosfa’r
consuriwr yn perfformio yn ystod y bore ar y
dydd Gwener ac ar y dydd Sadwrn, sef
Ddydd Gwyl Dewi. Daeth Angharad Evans,
cyn-ddisgybl Ysgol Gynradd Rhosafan ac
Ysgol Gyfun Gwyr, i ganu’r delyn hefyd ar
ddydd Gwyl Dewi.

Rhaid datgan diolch i holl staff Canolfan
Siopa Aberafan am eu cydweithrediad parod
a llon.

LOWRI James yw’n enw i a dwi’n
dysgu yn Fahaheel yn Kuwait.

Dwi’n dysgu 22 o blant oedran
blwyddyn 5 sy’n dod o Kuwait, Saudi
Arabia a Korea.

Maent yn dysgu’r cwricwlwm
cenedlaethol Saesneg i blant yn yr
ysgol. Pan mae’r Negesydd yn
cyrraedd, fe gewn ni wers Cymraeg yn
Fahaheel ar hynt a helynt Castell Nedd
a Phort Talbot.

Mae’r plant yn mwynhau eu gwersi
Cymraeg ac erbyn hyn maent yn gallu
cyfarch a chanu ‘Penblwydd Hapus’ yn
Gymraeg.

Mae yna gymuned fach o chwech
ohonom ni o Gwm Tawe Uchaf yn yr
ardal yma yn Kuwait. Allan o’r
chwech, fe aeth pedwar i Ysgol Gyfun
Ystalyfera.

Mae hyn yn lleihau’r hiraeth am
siarad yr iaith Gymraeg wrth i ni gallu
cyfathrebu trwy gyfrwng y Gymraeg
gyda’n gilydd. Mae cael pobl o’r un
ardal enedigol a mi yn wych ar adegau
fel gemau rygbi. Rydym ni gyd yn
gwylio gemau Cymru ar Big Screen
yma.

Er i sawl un o’n cyd-athrawon a
ffrindiau ddysgu ychydig o Gymraeg,
maent yn ei chael hi’n anodd i ynganu
geiriau, yn enwedig enw fy mhentref
enedigol, Ystradgynlais. Oherwydd hyn, mae gennym ni enw
mabwysiedig, sef ‘Pobol y Cwm’!

Pan fo’r hiraeth yn dod drostaf am Gymru fach, mae’rNegesyddyn dod
ag ychydig bach o Gymru i ni yn Kuwait. Mae’r papur wedi troi’n
ffynhonnell wych o gadw mewn cysylltiad â digwyddiadau adref ac wrth
ddysgu’r plant am fy ngwlad a’m iaith enedigol. Rwy’n ymlaen yn arw at
y rhifyn nesaf yn barod!

HELAETHU’R NEGES yng Nghanolfan Siopa Aberafan.

GGaaii rr  yy  ddddrraaii gg

Mawr th 20fed — Fflur Dafydd/ Andrew Lewis

Ebrill 17eg — Heather Jones ac eraill

Mai 22ain — Steve Eaves/ Huw Dylan

Mehefin 19eg — Gwyneth Glyn

Gor ffenaf 24ain — Eskimo

Eiisau
gwybod
rhagor?
Beth yw’r Clwb Croeso?
Clwb cyfrwng-Cymraeg yw’r
Clwb Croeso yng Ngholeg
Castell-nedd Port Talbot

Pwy sy’n mynd yna?
Pobl ifainc a staff sy’n naill ai
yn siarad Cymraeg yn barod
neu sy’n dysgu Cymraeg.

Ble mae’r clwb yn cwrdd?
Campws Castell-nedd yn ystod
yr awr ginio bob Dydd Mawrth.

Pryd dechreuodd y clwb?
Ym mis Medi 2007.

Beth yw pwrpas y clwb?
1. Creu cymuned Gymraeg yn
y coleg lle mae cyfle i’r plant
sydd wedi dod o Ystalyfera
gario ‘mlaen i siarad yr iaith
2. Rhoi cyfle i’r pobl ifainc a
staff y coleg sy’n dysgu
Cymraeg ei defnyddio tu allan
i’r ‘stafell ddosbarth, a chael
profiad o siarad gyda
Chymry-Cymraeg
3. Cael hwyl drwy gyfrwng y
Gymraeg!

Beth sy’n digwydd yn y
clwb?
Bydd rhaid aros tan rhifyn
nesaf Y Negesydd i weld pa
fath o bethau dyn ni’n wneud!

Joio gyda chriw Jonathan

YCHYDIG wythnosau yn ôl, fe
ddarlledwyd rhaglen ola’r gyfres
deledu Jonathan. Nid yn unig y rhifyn
olaf yn y gyfres oedd hyn o’r sioe rygbi
poblogaidd ar S4C, ond y sioe olaf
erioed.

Bu’r gyfres yn rhedeg am dros bum
mlynedd a saith o gyfresi gyda Jonathan
Davies, Eleri Siôn, Nigel Owens a

Rowland Phillips.
Roedd criw o dros 40 o bobl ifanc

Castell-nedd Port Talbot yn ddigon ffodus
i fod yn rhan o’r gynulleidfa yn y rhaglen
ola un o’r gyfres a gafodd ei ffilmio yn y
Ffatri Bop ym Mhorth, Rhondda.

Trawstoriad o bobl ifanc o bob cwr o’r
sir oedd yna — rhai yn aelodau o’r
chweched dosbarth yn Ysgol Gyfun
Ystalyfera ac eraill yn aelodau o’r Clwb

Cinio Cymraeg yng Ngholeg
Castell-nedd.

Y gwesteion ar gyfer y rhaglen olaf oedd
y gantores Cerys Matthews a chwaraewr y
Gleision, Rhys Williams.

Bu’r sioe yn un emosiynol iawn i’r cast
a’r gynulleidfa, gyda sawl atgof o sioeau
blaenorol yn ystod y rhaglen.

Cafodd nifer o’r bobl ifanc o
Gastell-nedd Port Talbot eistedd mewn

llefydd amlwg iawn, gan mai nhw oedd
hanner y gynulleidfa!

Cafwyd amser da gan bawb a fynychodd
y trip, gyda nifer yn llwyddo cael lluniau
gyda sêr y rhaglen ac ambell i bêl rygbi o’r
gêm ‘Ar y Pyst’ yn ogystal!

Er i’r noson para rhwng 5.20yh a
12.30yb i nifer, nid oedd un cwyn trwy’r
noson a chafwyd awyrgylch da, Cymraeg
hyd y diwedd.

Cymraeg a chwaraeon yn gwneud tîm da
ROEDD llawer o ysgolion cynradd
yn cynnal wythnos Gymraeg yn
arwain at ddathliadau Dydd Gwyl
Ddewi ar Fawrth 1af.

Penderfynodd Ysgol Gynradd Central,
Port Talbot, i wahodd pobl a mudiadau
gwahanol i mewn i’r ysgol i helpu ac i
hwyluso’r wythnos Gymraeg i’r plant.

Roedd Menter Iaith Castell Nedd Port
Talbot yn falch iawn pan oedd yr ysgol
wedi cysylltu â nhw gan ofyn iddynt ddod
mewn i’r ysgol i weithio gyda’r plant.

Aeth Rhys Evans, swyddog maes y
Fenter mewn i sgwrsio gyda’r plant ar y
bore Llun cyntaf ac yna aeth ymlaen i
wneud sesiynau chwaraeon a Chymraeg
trwy’r bore gyda phedwar dosbarth
gwahanol.

Roedd y plant wrth eu bodd yn cael
hwyl wrth gyfuno sgiliau iaith gyda
sgiliau chwaraeon. Cafodd Rhys yr
anrhydedd hefyd i feirniadu
cystadleuaeth creu tarian neu faner
newydd i Gymru.

SGILIAU Rhys Evans yn rhannu
sgiliau iaith a sgiliau bêl.

NOSON MAS Plant yn cael hwyl yn ymweld â rhaglen olaf Jonathan.

Rhoi sioe ar y llwyfan Clwb Cymraeg i blant Port Talbot

AM y drydedd flwyddyn yn olynol bu
Rhys Evans, swyddog maes y Fenter, yn
cynorthwyo’r plant sydd yn mynychu’r
Ganolfan Iaith yn Ystalyfera i baratoi

cyflwyniad a pherfformiwyd o flaen
gynulleidfa fel rhan o brynhawn agored
yn ddiweddar yn Ysgol y Wern,
Ystalyfera.

MAE Menter Iaith Castell Nedd Port Talbot
a’r Urdd wedi gweithio ar y cyd i sefydlu
clwb newydd i bobl ifanc Port Talbot.

Mae’r clwb yn cwrdd un waith yr
wythnos yn y YMCA ym Mhort Talbot lle
gwelwyd yr ieuenctid yr ardal yn
mwynhau amryw o weithgareddau a chael
hwyl trwy’r iaith Gymraeg. Mae tua 20 yn

mynychu’r clwb yn wythnosol ac yn
mwynhau gweithgareddau gwahanol
megis celf, gemau dan do, pêl fasged,
dodgeball, pwl, tenis bwrdd, dawns a
m w y.

Ffoniwch y Fenter Iaith i siarad gyda
Rhys os am fwy o fanylion (01792
864949).

Ar dân dros
y ddrama

TREFNODD Rhys Evans,
swyddog maes y Fenter Iaith, i
Gwmni Theatr Arad Goch
ymweld ag Ysgol Gyfun
Ystalyfera ar nos Fawrth,
Chwefror 5, i berfformio drama
newydd “Mwnci ar Dân” gan
Sêra Moore Williams. Braf oedd
gweld dros 70 o bobl ifanc yn
bresennol i wylio’r perfformiad.

Holi’r awdur
DDAETH criw da i Lyfrgell
Pontardawe yn ddiweddar i
wrando a holi dau nofelydd o
Geredigion. Buodd Caryl Lewis a
Cynan Jones yn trafod eu llyfrau
“Martha Jac a Sianco” a “The
Long Dry”.

Tu fewn Cerddorion ar y brig — tudalennau canol

SIOE FAWR Perfformiad Joseff a’i Got Amryliw yn hudo cynulleidfaoedd yn Ysgol Gyfun
Ystalyfera.

Joseff a’i Got yn hudo
YM mis Ionawr 2008, cyfarwyddodd adran y
celfyddydau mynegiannol y sioe Joseff a’i
Got Amryliw.

Perfformiwyd y sioe o flaen cynulleidfaoedd
am bedair noson i gyd, a threfnwyd perfformiadau
yn y prynhawn ar gyfer disgyblion Ysgol Gyfun
Ystalyfera a disgyblion ysgolion cynradd y sir.

Wedi misoedd o ymarfer dwys, crewyd sioe
wych! Roedd pob agwedd yn ardderchog, yr
actorion, y cantorion, y gerddorfa a’r
t e c h n e g w y r.

Roedd y llwyfan yn edrych yn drawiadol iawn,
a gellid gweld bod athrawon yr ysgol wedi
gweithio’n galed iawn i greu set a fyddai’n
swyno’r gynulleidfa.

Gyda’r baneri lliwgar yn llifo uwch pennau’r
gwylwyr, a’r ramp a oedd yn ymestyn allan tuag
at y gynulleidfa, roedd y gwylwyr yn teimlo eu
bod yn rhan o’r stori.

Roedd y mwyafrif o’r actio’n digwydd yng
nghanol y llawr, ac felly roedd pawb yn gallu
gweld pob dim a oedd yn digwydd.

Roedd y canu yn fendigedig, gyda’r prif
gymeriadau â’u rhannau unigol. Roedd safon y
canu yn uchel dros ben.

Gellid gweld ôl llawer o ymafer a pharatoi.
Roedd y cantorion cefndirol hefyd yn wych wrth
i bawb ymuno’n un â’i gilydd a symud yn
gydamserol. Roedd symudiadau’r corws yn
drawiadol iawn, ac yn cydfynd yn wych gyda
natur y caneuon.

Y prif gymeriad yn amlwg oedd Joseff a
chwaraewyd gan Luke Evans, disgybl ym
mlwyddyn 12 eleni.

Chwaraewyd ei frodyr gan amrywiaeth o
fechgyn o flynyddoedd 9 i 12, a’r gwragedd gan
ferched o flwyddyn 10 i fyny. Roedd safon yr
actio’n ardderchog a’u lleisiau’n broffesiynol
iawn.

Rhaid canmol hefyd Rhys Locke a chwaraeodd
rhan Pharo yn steil Elvis. Tynnodd natur ei
gymeriad doniol a direidus wên i lawer wyneb!

Pwysig hefyd yw nodi perfformiad effeithiol
Philip Nichols wrth iddo chwarae rhan tad Joseff,
Jacob. Gwelwyd perfformiad emosiynol iawn
ganddo drwy gydol y sioe. Daeth perfformiad
Glesni Euros hefyd â gwenau i wynebau’r
gynulleidfa wrth iddi actio’r wraig hudolus yn
effeithiol tu hwnt.

Mae’n wir dweud y bu’r perfformiad yn un
llwyddiannus dros ben, ac mae pawb sydd wedi ei
weld yn ei ganmol i’r cymylau.

Beth Goodwin a Liam Canfield

Awdur yn dod o hyd i ddarllenwyr newydd
MAE’R awdur Saesneg Kevin Brooks wedi
ysgrifennu amryw o lyfrau ar gyfer ieuenctid, gan
gynnwys Martyn Pig (Gwobr Branford Boase
2003) a Lucas (North East Book Awards/ Gwobr
Llyfrau’r Gogledd-ddwyrain 2004) ac yn ystod
diwrnod olaf hanner tymor cafodd rhai aelodau o
flwyddyn 11 y cyfle i’w cyfarfod.

Gwobr oedd hon am i un o’r disgyblion, Nia
John, ennill cystadleuaeth fideo ar y wefan
gymdeithasol Bebo. Bwriad y gystadleuaeth oedd
creu fideo byr ar y testun Beth Sy’n Fy Ngwneud
Yn Ddynol? a’r wobr oedd ymweliad gan Mr
Brooks, wrth gwrs, a gwerth £500 o lyfrau.

Teitl y fideo buddugol oedd ‘The Beginner’s
Guide To Being Human’, ac edrychodd ar wahanol
agweddau gan gynnwys cwestiynu, cred a
rhyfel.

Siaradodd Kevin Brooks, 48, am ei fywyd a’i
swyddi cyn troi’n awdur, a oedd yn cynnwys

gweithio mewn amlosgfa ac yn Sw Llundain!
Soniodd wedyn am ei waith fel awdur a
derbyniodd gwestiynau gan y gynulleidfa.

Deliodd â nifer o gwestiynau eang a oedd yn sôn
am bopeth o‘r amser mae’n cymryd iddo i
ysgrifennu nofel, neu o le mae’n cael ei syniadau,
i os ydy o‘n hoff o fenyn? (Mae’n well ganddo
fargarîn gyda llaw!)

Dwedodd Megan Barton, 16: “Mwynhais y
prynhawn yn fawr ac roedd yn help fod Kevin
Brooks yn gallu siarad yn dda â’i gynulleidfa.
Roedd o‘n sylweddoli ei fod yn siarad â phlant
15/16 mlwydd oed ac felly ni thrafodwyd pethau
na fyddai o ddiddordeb i ni. Roedd yn brynhawn
diddorol iawn.”

Soniodd Mr Brooks am gyhoeddiad ei lyfr
cyntaf, Martyn Pig a hefyd am y llyfr mae wrthi’n
ei ysgrifennu ar hyn o bryd, sef Killing God, sy’n
trafod ffydd, maddeuant ac yn sôn am y band roc

The Jesus and Mary Chain.
Soniodd hefyd am ei nofel fwyaf diweddar,

Black Rabbit Summer. Roedd Mr Brooks yn
ddigon caredig i ddarllen rhan o’i lyfr i’r
gynulleidfa, gan ei adael ar uchafbwynt … wrth
gwrs!

Mae’r nofel Black Rabbit Summer wedi cael
ymateb da gan ddisgyblion Ystalyfera. Mae’r 438
o dudalennau yn son am bump o hen ffrindiau yn
ymweld â ffair a’r digwyddiadau ofnadwy sy‘n
dilyn drwy gydol y noson gynnes honno o haf.

Dwedodd Scott Sullivan, 15: “Rydw i ond tua
hanner ffordd trwy‘r llyfr Black Rabbit Summer
ac mae’n llawn cyffro! Mae’r llyfr yn berffaith i
bobl yn eu harddegau (yn enwedig 15+).

“Chlywais i erioed am Kevin Brooks cyn yr
ymweliad hwn, a doeddwn i byth wedi gweld un
o‘i lyfrau, heb sôn am eu darllen nhw! Ond, ar ôl
iddo ddod i‘n hysgol ni, rydw i eisiau darllen ei

lyfrau i gyd!”
Gorffennodd Kevin Brooks y prynhawn trwy

arwyddo copïau o’i lyfrau. Roedd dwy o’i nofelau
ar werth; Black Rabbit Summer a’i nofel gyffrous
Being, a gwerthodd y ddwy yn dda.

Roedd hefyd wobr o un o’i nofelau i’r person â’r
cwestiwn gorau, ac aeth i Katie Nunn, am ei
chwestiwn ynghylch menyn. Er mawr siom i’w
ddarllenwyr, mae Kevin Brooks yn gadarn na fydd
yn ysgrifennu dilyniant i Black Rabbit Summer, ac
nid oedd yn fodlon rhoi ateb boddhaol i
gwestiynau am ddilyniant i Being chwaith.

“Roedd yn wych i gwrdd â’r disgyblion i gyd,”
dwedodd Kevin Brooks am ei ymweliad ag Ysgol
Gyfun Ystalyfera.

“Mwynhais y diwrnod cyfan. Rydw i wedi bod
yn ymweld ag ysgolion trwy’r wythnos — ond
eich ysgol chi oedd y gorau. Mae gennych grwp
cwl iawn o amigos yn Ystalyfera.”

Prif-ddysgyblion ac arweinwyr y llysoedd
BU trafod hir ymysg staff a disgyblion er mwyn ethol prif
ddisgyblion Ysgol Gyfun Ystalyfera ar gyfer 2008.

Yn sicr dyma un o’r blynyddoedd mwyaf cyfoethog o ran
unigolion a oedd yn meddu ar y doniau allweddol sef
dibynadwyedd, blaengaredd, y gallu i ysbrydoli, a’r gallu i
wrando ac i fynegi barn yn gadarn.

Yn y diwedd cafwyd tîm addawol iawn yn cynrhychioli’r
trawsdoriad o unigolion sydd yn mynychu Canolfan

Gwenallt ac yn sicr bydd y swyddi yma yn arf pwysig iddynt
pan fyddant yn ymgeisio am lefydd yn y Brifysgol y
flwyddyn nesaf ac yn baratoad arbennig ar gyfer y byd
gwaith.
Prif ferch Miriam Page, prif fachgen Liam Morgan, dirprwy
prif ferch Mari Brace / Rhian Evans, dirprwy prif fachgen
Phylip Nichols / Rhys Griffiths.

Gwenllian: Capteniaid Abbey Morris, Hywel Jones,

is-gapteiniaid Steffan Berrow, Carys Llewellyn, Megan
Morgan, Declan Bale.

Hywel: Capteniaid Andrew Millard, Angharad Booth,
is-gapteiniaid Annest Lewis, Alice Davies, Thomas Rees,
Louise Haines.

Llewelyn: Capteniaid Daniel Jones, Thomas Parry,
is-gapteiniaid Kirsty Jones, Christopher Lewis, Rhydian
Power, Matthew Martin.

Cerddorion yn taro
nodyn uchel eto

SAITH AR Y BRIG Bydd
saith disgybl o Ganolfan
Gwenallt yn mynychu
cyrsiau gyda Cherddorfa,
Côr a Band pres Ieuenctid
Cymru eleni. Byddant yn
paratoi ar gyfer
cyngherddau dros dymor
yr haf ac yn ymddangos
mewn neuaddau ac
eglwysi ar draws Cymru a
Lloegr. Uchafbwynt taith y
côr eleni bydd cynnal
cyngerdd yng Nghadeirlan
Caergaint. Pob llwyddiant
iddynt.

LLWYDDIANT TEULU’R
MILLARDS Mae Andrew
a Luke Millard yn frodyr
talentog iawn. Buont yn
cystadlu yn erbyn eu
gilydd mewn dwy
gystadleuaeth cerddor
ifanc eleni un yn Abaty
Margam a’r llall fel rhan o
gystadleuaeth i goffau’r
cerddor dawnus o Baglan
– Roger Chilcott. Yn
ffodus un yr un oedd y
canlyniad terfynnol gyda’g
Andrew yn cipio’r wobr
gyntaf yn Margam a Luke
yn ennill Gwobr Goffa
Roger Chilcott. Bydd
Andrew a Luke yn
cyrhychioli’r Sir yn
Eisteddfod yr Urdd yn
Llandudno.

YMWELIAD Y
FRENHINES Pedwarawd

llinynnol o Ysgol Gyfun
Ystalyfera oedd yn
diddanu’r Frenhines yn
ystod ei hymweliad â
Dinas Abertawe.
Aelodau’r pedwarawd
oedd teulu’r Millards a

theulu’r Colwells. Mae’r
ysgol yn ymhyfrydu yn ei
talent nhw ac yn dymuno
pob llwyddiant i Robert
Colwell yng
nghystadleuaeth cerddor
ifanc y Rotari.

Clasur o ddrama gan Miller yn
rhoi adloniant o’r safon uchaf

Adolygiad
Y Pair, Theatr Taliesin, Chwefror 28

CYN mynd i’r cynhyrchiad, roeddwn yn
ymwybodol mai hwn oedd y cynhyrchiad fwyaf
roedd Theatr Genedlaethol Cymru erioed wedi’i
wneud, gyda’g 17 o actorion profiadol iawn.

Roedd yn hawdd iawn o’r olygfa gyntaf i
ymgolli yn y cynhyrchiad, gyda’r holl elfennau
lleisiol a symudiadau amrywiol.

Er bod y cynhyrchiad gwreiddiol yn yr iaith
Saesneg, roedd y cyfieithiad yn un o safon uchel, a
llwyddwyd i beidio golli golwg ar y geiriau
gwreiddiol gan Arthur Miller.

“Wedi eu mygu gan ddywioldeb llethol eu
hynafgwyr, mae criw o ferched yn eu harddegau yn
cael eu swyno gan hud yr isfyd. Fe'u
darganfyddwyd ac, yn eu panic, maen nhw
amddiffyn eu hunain drwy anelu ergydion.

“Ymhen oriau, mae'r pentref yn atseinio dan
gyhuddiadau o wrachyddiaeth. Dyma ddrama
syfrdanol ac emosiynol am gydwybod, cariad a
iachawdwriaeth, a stori fydd yn gafael ynoch a’ch
gwefreiddio, eich syfrdanu a’ch dychryn.”

— geiriau Cefin Roberts, cyfarwyddwr artistig
Cwmni Theatr Genedlaethol Cymru.

Llwyddodd y cyfieithydd Gareth Miles i gadw’r
naws trwy gyfrwng y Gymraeg, gan ddefnyddio

iaith cywir, ffurfiol yn hytrach nag elfennau llafar
a n ff u r f i o l .

Er hyn, ar adegau roedd y llefaru yn dueddol o
droi yn lefaru annaturiol, ac yn ychwanegol fe
fyddai geiriau llai ffurfiol yn cael eu defnyddio.

Roedd hwn hefyd yn golygu ar adegau roedd
ambell i linell yn cael ei golli, yn enwedig gyda’r
actorion ifanc, benywaidd.

Er engrhaifft yng ngolygfa’r Llys, efallai y
gallai’r merched wedi bod yn fwy dramatig pan
oeddent i fod o dan ddylanwad honedig Mary
Wa r r e n .

Yn aml iawn pan mae llawer o actorion ar y
llwyfan ar yr un pryd, mae’n anocheladwy fod rhai
yn rhagori dros eraill, ond rhaid talu canmoliaeth
i’r cwmni oherwydd, hyd yn oed ar adegau lle
roedd dros wyth ar y llwyfan ar yr un pryd, roedd
pob un ohonynt i gyd yn gweithio fel ensemble yn
effeithiol iawn, ac roedd yn weladwy iawn fod pob
un ohonynt yn gyfartal.

Yr hyn oedd wedi taro llawer wrth wylio’r
cynhyrchiad oedd yr egni emosiynol a oedd wrth
wraidd perfformiad pob un o’r actorion. Nid oedd
eiliad yn y perfformiad lle nad oedd pob un o’r
actorion heb rhoi pob rhan o’i egni i’r olygfa
penodol, gyda phob un o aelodau’r cast yn atebol i
ofynion y ddrama, un o’r rhesymau dros
llwyddiant y cynhyrchiad.

Tro ar ôl tro roedd yn hawdd i ymgolli yn llwyr
i mewn i’r hyn a oedd yn digwydd ar y llwyfan, ac
roedd yn hollol amlwg fod pob aelod o’r
gynulleidfa yn teimlo’n awyddus wrth i un
cymeriad ar ôl y llall cael ei enwi fel gwrachod gan
y merched dialgar.

Roedd y ffaith bod y llwyfan ddim yn newid,
heblaw am newidiadau bach fel drws neu ffenest
yn agor, wedi trosglwyddo’r neges o dywyllwch ac
anallu’r cymeriadau i weld y gwirionedd yn fwy
effeithiol byth.

Roedd diffyg newidiad yn y llwyfan hefyd yn
helpu i gyfathrebu caethiwed y cymeriadau gan
hefyd dangos rheolau a dylanwadau cryf y
cyfnod.

Roedd y defnydd o bropiau yn gynnil, ac yn
ffocysu canolbwyntiad y gynulleidfa ar brif llif y
plot sef di-noethi diffyg gweledigaeth y
cymeriadau canolog.

Rhaid yn olaf canmol y cwmni am dair awr o
berfformiad a oedd yn adloniant o’r safon uchaf.
Gyda chynulleidfa gymharol ‘ifanc’ cafwyd
ymateb gwych .

Ni wnes i unwaith teimlo bod y cynhyrchiad yn
rhy hir, neu yn ddiflas. Credaf yn gryf ni ddylai
unrhywun golli’r cyfle i weld y perfformiad hwn
heb fod rhaid, cyfle i weld un o weithiau theatraidd
mwyaf yr ugeinfed ganrif.

Dyn a’i lygad
ar achub
ein blaned
HELO, fi yw Adam Amor a fi’n dod o
Sgiwen. Rwy’n 15 mlwydd oed ac rwyf
newydd gael fy mhenodi fel un o chwech
Pencampwr Newid Hinsawdd i Gymru.

Yn syml rydym yn bobl ifanc sydd yn
siarad dros newid hinsawdd ar ran
Cynulliad Cymru. Ein gwaith ni yw i geisio
meddwl am syniadau newydd, ffres, pethau
y gallwn ni wneud yng Nghymru er mwyn
gwneud y blaned yn well o ran newid
hinsawdd.

Byddwn yn siarad â’r cyfryngau, yn
mynychu cyfarfodydd a gweithgareddau er
mwyn codi ymwybyddiaeth o’r broblem yn
enwedig ymysg pobl ifanc.

Cefais y rôl trwy ysgrifennu erthygl ar
newid hinsawdd a thrwy ysgrifennu am fy
nghryfderau. Seliais fy erthygl ar wefan
gyda gwybodaeth ar gynhesu bydol, sut
mae’n digwydd, beth gallwn ni wneud
amdano fe a sut mae’r llywodaeth yn
g w e i t h re d u .

Targedais fy ngwefan at bobl ifanc a
defnyddiais iaith addas ar eu cyfer sydd, yn
fy marn i yn allweddol. Yn ffodus cefais fy
newis ac es ymlaen i’r rownd nesaf. Yno bu
rhaid i mi fynychu cyfweliad lle cefais fy
nghwestiynnu ar fy syniadau – a dyma fi –
Pencampwr Newid Hinsawdd Cymru!

Lansiwyd y prosiect ar Ionawr 21ain yng
nghwmni Rhodri Morgan a Jane Davidson
ac am ddiwrnod buom yn gweithredu fel
‘Carbon Slimming Tutors’ yn cyfrifo
‘carbon footprint’ aelodau’r cyhoedd.

Ar ddiwedd y Mis byddwn yn mynd i’r
Iseldiroedd er mwyn ceisio darganfod sut
maent yn gweithredu er mwyn effeithio ar
newid hinsawdd.

Yn ogystal â hyn byddwn yn mynychu’r
Eisteddfod a’r Sioe Frenhinol eto er mwyn
casglu gwybodaeth ac i geisio dylanwadu ar
y gymdeithas. Cadwch lygaid effro a dewch
draw i gael sgwrs gyda ni os fyddwch chi yn
digwydd bod yn un o’r llefydd yma – cawn
drafod ymhellach.
Ffaith Carbon Adam:

Ceisiwch osod tair bylb arbed ynni yn eich
cartref. Petai pawb yng Nghymru yn gwneud
hyn buaswn yn arbed tua £10miliwn ar ein bils
trydan yn flynyddol.

TAITH YSGOL GYFUN YSTALYFERA I’R ALMAEN
Efallai mai’r peth diwethaf y byddai rhai pobl am wneud
ar ôl teithio dros nos o Gymru i’r Almaen byddai sglefrio
iâ am awr neu ddwy.

Ond dyma’n union wnaeth criw o ddisgyblion o Ysgol
Gyfun Ystalyfera ar daith i Köln a Bonn adeg y Nadolig.

Bu’r disgyblion a’u athrawon yn yr Almaen am dridiau
yn ymarfer yr iaith almaeneg, yn cael blas ar fywyd yr

Almaen ac wrth gwrs yn mwynhau awyrgylch y
marchnadoedd Nadoligaidd. Mae’r daith yn
ddigwyddiad blynyddol erbyn hyn, gyda nifer o’r
disgyblion yn edrych ymlaen at ddychwelyd eleni eto.

Bechgyn yn darllen!
BECHGYN yn darllen nofelau …
dwi ddim yn credu!

Mae’n bwysig, ond braidd yn
amhosib i gael y mwyafrif o
fechgyn yn eu harddegau i ddarllen
nofelau. Fel athrawes Saesneg,
mae’n anodd denu disgyblion yr
ysgol ganol at lyfr sydd â mwy na
100 o dudalennau!

Tair blynedd yn ôl, ymchwiliais
i’r broblem hon ar ôl gwylio fideo ar
‘Te a c h e r ’s TV’ a oedd yn dangos
sut y llwyddodd ysgol i ennyn
diddordeb bechgyn yn ‘y nofel’.

Dengys y fideo hwn awdur yn
siarad â chynulleidfa gymysg mewn
ysgol gyfun yn Lloegr. Kevin
Brooks oedd ei enw ac fe daniodd fy
ewyllus i lwyddo gyda’r bechgyn
yn fy nosbarthiadau.

Ar ôl ymchwilio i’r gwefannau
am ei hanes a’i waith, archebais dair
o’r nofelau, sef ‘Candy’,
‘Bloodline’ a ‘Kissing the Rain’.
Darllenais ddwy ohonynt o fewn
wythnos ac mae ‘Kissing the Rain’
yn dal i ddylanwadu’n aruthrol arna
i.

Mae hon yn stori am gymeriad o’r
enw Moo Nelson. Bachgen anhapus
a thew yn ei arddegau cynnar, yw
Moo. Mae’n dioddef o fwlian yn yr
ysgol, a chrwt o’r enw Bowker yw
ei brif boenwr.

Mae gan Moo ffrind, sydd i’r
gwrthwyneb iddo — sef un bach,
main o’r enw Brady, ac mae’r ddau
ohonynt yn dibynnu ar ei gilydd am
gymorth a chyfeillgarwch.

Gellir ymsuddo i’w feddwl a
theimlo ei boen. Mae ei feddyliau
yn cydredeg â’r hyn a wna, fel
llinyn drwy gydol ei brofiadau:

“Cos it was around then I started
getting fat. I dunno WHY … it
coulda been anything, I spose …
nothing to do, nowhere to go …
nothing to do but EAT EAT EAT …
I probably started getting FAT cos
I’m a Fat greedy bastad. I mean I
LIKE eating. OK? It makes me feel
GOOD… My trouble is – I can’t
stop eating. My trouble is …”

Y ‘RAIN’ yw’r holl boenau sydd
yn ‘disgyn’ arno — fel y dywed, “I

don’t WANNA get RAINed on.”
Mae ganddo ystod o ffyrdd i

ymdopi â’r holl ‘RAIN’ yma a
dyma sut y mae’n goroesi yn ei fyd
cymysglyd. Gall wneud y ‘RAIN’
lifo oddi arno.

Mae ganddo ddiddordeb
cyfrinachol, sef astudio’r moduron
sydd yn gwibio heibio o dan y bont
y mae’n eistedd arni am oriau
maith.

Llifa traffig yr hwylffordd o dan y
bont hon ac mae Moo yn treulio
hanner ei fywyd yn y lleoliad
‘cysurus’ hwn. Mae’n dysgu ei
hunan am holl fanylion bob math o
gerbydau … ond un dydd mae’n
dyst i ddigwyddiad ger bron yr
hwylffordd … tybed ai
llofryddiaeth mae e’n ei dystio …
tybed beth yw’r gwirionedd?

Mae Moo yn cael ei amsugno i
mewn i we, lle mae’n rhaid iddo
ddewis rhwng gwirionedd a
chelwydd, unigrwydd a
ffyddlondeb, gwendidau a
chryfderau ac mae’r glaw yn parhau
i ddisgyn …!

Stori am ddewisiadau yw hon ac
mae’n werth ei darllen yn enwedig
os ydych yn digwydd bod yn
fachgen!

C Roberts

Rhai o’r disgyblion a chafwyd eu dewis i fynychu cyrsiau gyda Cherddorfa,
Côr a Band pres Ieuenctid Cymru.

Andrew a Luke Millard.

Robert a Kate Colwell.

Atodiad arbennig
Papur newydd

Ysgol Gyfun YstalyferaGGaaii rr  yy  ddddrraaii gg
Pob lwc i
chi gyd
GYDA’R arholiadau lefel A, uwch
gyfrannol a ThGAU ar y gorwel, da
fyddai achub y cyfle i ddymuno pob
hwyl i’n holl ymgeiswyr yn y
chweched dosbarth ac ym mlwyddyn
11 yn eu harholiadau eleni.

Erbyn cyhoeddi’r ‘Gair y Ddraig’
nesaf, bydd yr holl ddisgyblion wedi
ymadael â’r ysgol ac yn adolygu’n
drylwyr ar gyfer eu harholiadau
ysgrifenedig.

Mae wedi bod yn flwyddyn brysur
iawn i’r disgyblion hynny a fu’n
gweithio’n ddyfal ar eu gwaith cwrs
ac ymarferol, a gobeithir gweld
ffrwyth eu hymdrechion yng
nghanlyniadau’r arholiadau fis Awst
nesaf.

Diolch yn fawr i athrawon yr ysgol
am eu gwaith caled a pharhaol, ac am
baratoi eu disgyblion mor drwyadl.
Mae’n siwr y gwelwn lawer wyneb
hapus a balch yr haf hwn eto!

Llwyddiant mewn cwrs LSA
YM mis Medi 2007 wnaeth criw o
gynorthwyr addysgu Ysgol Gyfun
Ystalyfera fynychu cwrs CACHE er mwyn
mynd cam ymhellach at gyflawni Lefel 4
yn y maes, ac anelu am radd WLTA
(Cynorthwydd Addysgu Lefel Uwch).

Dan arweiniad Mrs Christine Evans a
Mrs Beverley Owen Jones, yn manteisio
ar y cwrs oedd Rose McGerty, Eiri
Kenyan, Rhian Lougher, Gaynor Jones,
Stacey Jones a Derrick a Joy Thomas.
Fel rhan ohono, bu’n rhaid astudio’n
fanwl nifer o bynciau dieithr, megis
seicoleg, y gyfraith ac afiechydon plant.

Roeddent i gyd yn awyddus i lwyddo
yn y cwrs, a oedd yn cymryd lle bob nos

Lun am chwe mis, ac yn ôl Rose
McGerty: “Y peth gorau amdano oedd
ein bod ni gyd yn yr un sefyllfa, ac yn
gallu rhannu gwybodaeth a phrofiadau.

“Roedd y cwrs yn ddigon hawdd i’w
ddeall gyda’r cyfarwyddiadau manwl a
gawsom yn y llawlyfr a gyda chefnogaeth
Christine a Beverley, fe wnaethom
baratoi’n drylwyr i’r arholiad.

“Profiad da, a oedd yn ymdrin â phob
agwedd o’r gwaith, a’r cydweithio rhwng
cynorthwyr addysgu, athrawon a
disgyblion.”

Yn wir, wnaeth yr holl waith caled dalu
ffrwyth wrth i bob un o’r aelodau lwyddo
gyda gradd A. Llongyfarchiadau mawr.

We d i ’r gwaith caled — y wobr

DAETH tua 100 o gyn-fyfyrwyr, rhieni a gwesteion
at ei gilydd cyn y Nadolig i wobrwyo nifer o
fyfyrwyr yr ysgol ar eu canlyniadau lefel A.

Cynhaliwyd y noson fawreddog yng Ngwesty’r
Towers Castell Nedd a braint oedd croesawu’r
gweinidog dros addysg Mrs Jane Hutt i

gyflwyno’r gwobrwyon.
Siaradodd Mrs Hutt yn uchel iawn am

gyflawniadau’r ysgol a’r disgyblion gan
bwysleisio pa mor ffodus oedd y disgyblion a
oedd bellach yn mynychu cyrsiau prifysgol neu
ym myd gwaith i gael addysg mor gyflawn.

Gwneud popeth yn Gymraeg

Y GEGIN GYMRAEG Disgyblion yn mwynhau coginio.

MAE criw bychain o ddisgyblion
lwcus blynyddoedd 7, 8 a 9 yn profi
gwledd o weithgareddau difyr yn
ddiweddar fel rhan o gynllun CEI
(Cadwch Eich Iaith) yn Ysgol Gyfun
Ystalyfera.

Dan arweiniad brwd aelodau o
Ganolfan Gwenallt, y chweched
dosbarth, mae’r ysgol wedi dod
ynghyd â Bwrdd yr Iaith Gymraeg i
drefnu dosbarthiadau coginio, coluro a
nofio er mwyn i’r disgyblion
arddangos eu sgiliau.

Prif bwrpas y cynllun yw i
ddisgyblion gael y cyfle i fwynhau a
datblygu eu diddordeb yn y meysydd
yma, yn ogystal â chymdeithasu gyda
disgyblion eraill ac aelodau’r
chweched dosbarth, oll drwy gyfrwng
y Gymraeg.

Gyda llefydd yn brin, gofynnwyd i
ddisgyblion blynyddoedd 7, 8 a 9 i
esbonio pam y dylen nhw gael y cyfle
i fanteisio ar y fenter hon, gyda’r rhai
â’r atebion gorau yn cael eu dewis
maes o law.

Nid y plant iau yn unig sydd yn elwa
o’r profiad chwaith, gydag aelodau’r
chweched dosbarth yn bachu’r siawns i
gynnig eu syniadau a’u hamryw fedrau

i greu profiadau hwylus a
llwyddiannus i’r criw.

Mae’r gweithgareddau bellach ar
droed, ac i lansio’r fenter cafodd y tîm
coluro y cyfle i ofyn cwestiynau i
harddwraig leol, Lowri o salon The
Firm yn Ystalyfera, tra bod y

cogyddion yn mynd ati i goginio pizzas
blasus gyda’u hamryw gynhwysion.

Braf yw gweld brwdfrydedd a
mwynhad y disgyblion hyn ac iau. Pwy
a wyr, efallai darganfyddwn y Nicky
Clarke neu’r Gordon Ramsay nesaf yn
ein plith?

CANMOLIAETH Jayne Hutt gyda rhai o gyn-ddisgyblion Ysgol Gyfun Ystalyfera.

GWERTHWR GORAU
Cofio Grav

Golygwyd gan Keith Davies
(Y Lolfa) £5

Cyfrol deyrnged i'r gwr o
Fynyddygarreg, Ray Gravell,
a fu farw yn ddisymwth yn
2007. Casgliad o bob math o
deyrngedau a cherddi i Grav,
yn eu plith gerddi gan Tudur
Dylan, Gwyn Thomas, ac
eraill. Mae'r gyfrol hefyd yn
cynnwys teyrngedau ac
ysgrifau gan awduron megis
Dylan Iorwerth a Bethan
Gwanas. Ysgrifennwyd y
rhagair gan Hywel Teifi
Edwards.

Bronco
Gwyn Thomas (Barddas)

£7.95
Un ar ddeg o straeon byrion.
Dyma gasgliad o straeon
digri, difyr a doniol am
gymeriadau bythgofiadwy -
cyfrol i ddarllenwyr sydd bron
o'u co'!

At Arm’s Length —
Recollections and

Reflections on the Arts,
Media and a Young

Democracy
Geraint Talfan Davies (Seren)

£12.99
Llyfr gan ffigwr sydd wedi bod
yng nghanol y bywyd
diwylliannol Cymreig — drwy
gyfrwng y ddwy iaith — am
dros ddeng mlynedd ar
hugain. Mae'n edrych yn
fanwl ar y sefydliadau y bu'n
aelod ohonynt yn ystod y
cyfnod hwn. Mae hefyd yn
bwrw golwg ar ei gefndir
teuluol, a'i ddiddordebau
proffesiynol, megis datganoli,
darlledu, a'r celfyddydau.

Gwer thwr
gorau

A oes heddwch dros y Sul?
MAE “mynd i’r gwaith” wedi
newid agwedd, er mai ffordd
o ennill bywoliaeth yw e o
hyd.

Bu amser pan roedd pobl yn
gweithio o fore ddydd Llun hyd
at ganol dydd, dydd Sadwrn.
Rhai pobl, wrth gwrs, yn
gweithio oriau’r nos.

Doedd dim siopau ; fawr ddim
ffactrïoedd, na gweithfeydd ar
agor o brynhawn dydd Sadwrn ,
trwy’r Sul.

Os nad oedd ganddo’ch siwgr
neu halen, er enghraifft, troi at y
cymdogion drws nesaf oedd un
ateb. Arall oedd galw at ddrws
cartref “siop-y-gornel” a phrynu
pwys yn y fan a’r lle.

Amser hynny, roedd gan bobl a
phlant, “dillad dydd Sul”, ac yn
wir, roeddwn yn edrych ar ôl y
dillad dydd Sul pob amser.
Bellach, cewch fynd i siopa i
bron pob siop ar ddydd Sul, ac
mae llawer o bobl yn gweithio'r
Saboth.

Nid ceir yn unig gaiff eu
golchi, ond mae dillad yn chwifio
ar y lein, a’r peiriant torri gwair
yn rhuo neu’n grwnan ar hyd a

lled gerddi’r stryd ar ddydd Sul,
os bydd y tywydd yn sych.

Cofiaf amser, heb fynd nôl
llawer o flynyddoedd, efallai tua
20 mlynedd, pan yn byw yn yr
Almaen, doedd ond caffis, siopau
hufen iâ a llefydd bwyta ar agor
ar brynhawn dydd Sul yn y
dref.

Roedd y stryd ganol y dref yn
fyw a lliwgar, gyda llawer o bobl
yn mynd am dro, yn eu gwisg
Dydd Sul. Yn mynd i gael
panned a chacen ar ôl cerdded a
gwylio ffenestri siopau.

Eraill yn dewis tipyn mwy o
ymdrech, fel petai, yn mynd o
gwmpas y wlad ar feic. Llenwi
ysgyfaint o awyr iach, ymestyn y
coesau wrth pedlo a chyfathrebu
â phobl ar y ffordd.

Roedd yn arferiad i fynd am
dro ar ôl bwyd, ar ddydd Sul,
rhywbeth oedd yn hwyluso’r
treuliad bwyd. Weithiau,
roeddwn yn mynd yn y car i’r
wlad, lle'r oedd llefydd arbennig i
gerdded yn y goedwig.

Yno roedd yn bosibl cerdded
trwy’r dydd heb fynd drwy’r un
ffordd dwywaith. Roedd llawer o
bobl o bob oedran yn manteisio
ar y cyfleusterau hyfryd yna i
gerdded, treulio amser gyda
ffrindiau, aelodau’r teulu neu‘n
manteisio ar yr awyr iach, yr un
pryd yn gwneud dau beth ar yr un
tro: cerdded a chadw’n heini.

Roedd byrddau pren enfawr a
seddau bob hyn a hyn, ble
roeddech yn gallu cael picnic,
neu eistedd i lawr am seibiant a
gwrando ar synau’r goedwig.
Eitemau eraill ar hyd a lled y
ffyrdd yn y goedwig oedd
peiriannau pren mawr cryf, ble’r
oeddech yn gallu gwneud

ymarferion mewn gwahanol
ff y r d d .

Roedd un, er enghraifft, fel
ysgol ar wastad wedi ei gosod ar
uchder o dros dwy fetr, rhai
ohonynt gyda chwe gris, y nesaf
naw efallai. Yr ymarfer oedd
neidio a gafael yn sownd ar y gris
cyntaf, yno newid llaw a mynd
ymlaen: llaw dde, llaw chwith
nes cyrraedd yr olaf heb syrthio.

Roeddech yn cicio’r awyr, gan
symud y goes dde ymlaen pan
oeddech yn defnyddio’r llaw
chwith i afael ar y gris, wedyn
gwthio’ch coes chwith, tra’r
oeddech yn gafael ar y gris nesaf
gyda’r llaw dde.

Tua hanner cilomedr
ymhellach ymlaen, roedd
peiriant pren arall i wneud
ymarferion fel un cam ymlaen i
fynnu, un cam yn nôl, i lawr, gan
wneud hynny nifer o weithiau.

Ond os nad oedd diddordeb
gyda chi yn y peiriannau hyn,
roedd yn bosibl i chi aros yn
llonydd a thawel a gwrando ar
dawelwch! Bendigedig! Ych chi
wedi cael y fraint o wrando ar
dawelwch?

Fel mae pethau yn newid:

Ddoe eu gweld yn unig
Yn ddistaw a llonydd
Oedd ymddwyn plant i fod.
Onid rhyfedd yw sylwi
y gwrthwyneb a welir
Ar ymddwyn rhai bach
Yn y ganrif hon?

Clywais un tro, bod modd
siarad am y tywydd trwy’r dydd
heb gyfeirio ddwywaith am yr un
enghraifft. Mae’r hen ddywediad
“Awyr goch prynhawn, tegwch a
gawn”, yn dal i gadw’r un ystyr.

Cofiaf Fam yn sôn, wrth weld
dail y coed yn cael eu chwythu o
chwith, bod “glaw ar y ffordd”.

Ar ddiwrnod golchi, os
byddai’r dail yn troi, neu “enfys y
bore” yn y ffurfafen, does dim
pwrpas rhoi’r dillad ar y lein.
Roedd “aml gawodau” ar y
ff o r d d .

Gwaith caled oedd golchi'r
amser hynny, felly roedd rhaid
cadw golwg ar y tywydd, rhag
ofn i gawod o law difetha’ch
gwaith caled y bore hwnnw.
Doedd dim peiriant sychu dillad
fel heddiw, ond roedd lle i'w
sychu yn y ty.

Ond hanes arall yw hwn.

Sylwadau Ysgafn
Ddoe a Heddiw

gan Elvira Moseley

Cystadlu yn
gariadus
TREFNWYD noson o adloniant yng Nghlwb
Rygbi Castell-nedd ar nos Wener, Ionawr 25,
ble ddaeth tua 50 o ddysgwyr a Chymry
Cymraeg yr ardal i ddathlu diwrnod Santes
Dwynwen.

I ddechrau’r noson cafwyd Cwis Cariad dan
ofal Alun Pugh o’r Fenter Iaith gyda chwestiynau
ar ganeuon serch Cymraeg a Saesneg a
pharatowyd gan Glynis Williams.

Cafwyd tipyn o sbri yn ystod y sesiwn, ambell
un yn meddwl taw noson ‘karaoke’ oed hi! Yn
fuddugol, criw o ferched sydd yn dysgu Cymraeg
yng Nghastell-nedd. Da iawn chi.

Yn dilyn y cwis bu Lisa Pedrick yn swyno’r
gynulleidfa gyda pherfformiad gwych o ganeuon
serch ag ysgrifennwyd gan Lisa ei hun. Noson
wych arall a threfnwyd gan Is-bwyllgor Dysgwyr
y Fenter a ma’ ddiolch mawr yn mynd iddyn
n h w.

l Yn y llun — aelodau’r tÎm buddugol, dysgwyr
o Gastell-nedd gyda Glynis Williams (ar y
chwith), eu tiwtor.

Cinio i ddathlu Dewi Dewch i ymuno â’r clwb

CYNHALIWYD cinio Clwb Gwawr
Cwmtawe ar nos Wener, Ionawr
25, yn Nhafarn Pen y Cae, ble bu
32 o aelodau’r clwb wedi dod
ynghyd i fwynhau tri chwrs o fwyd
blasus iawn.

Nos Fercher, Chwefror 27,
cynhaliwyd noson adweitheg

(reflexology) o dan ofal Susan
Thomas a Chwis gan Alison Croft
yng Nghlwb Rygbi yr Alltwen.

Os oes gennych ddiddordeb yn
ymuno â’r Clwb, cysylltwch â
swyddfa’r Fenter ar 01792 864949
neu drwy e-bost:
swyddfa@micnpt.org.

Trefnwyd cinio gan y Fenter Iaith i
ddathlu Gwyl Ddewi ar ddydd
Gwener, Chwefror 29, yng
Nghwesty’r Dillwyn Arms,
Pontardawe.

Daeth 18 o bobl o dros y sir i
gyd i fwynhau’r lluniaeth, a braf
oedd gweld Cymry Cymraeg a

dysgwyr yn cymdeithasu.
Gyda lle am barti o fwy na 20 o

bobl, paratowyd cawl gwych gan
gogydd y gwesty gyda phicau ar y
maen a choffi i ddilyn.

Hoffai’r Fenter Iaith diolch i’r
gwesty am ei chydweithrediad a
chroeso.

Gyda chymor th
ariannol gan

Yr iaith, rygbi a fi

Rhaglen criced Morgannwg

ANARFEROL iawn oedd y cais i mi
sgwennu’r erthygl yma fel chwaraewr gan
fy mod wedi arfer â’i ddarllen cyn pob
gêm.

Wedi dweud hynny, bachais ar y cyfle! Nid
wyf wedi sgwennu unrhyw beth yn y Gymraeg
ers fy nyddiau yn Ysgol Gyfun Gwyr, felly
maddeuwch y camgymeriadau.

Mae’r iaith Gymraeg wedi chwarae rhan
flaenllaw trwy gydol fy mywyd, ym mhell cyn i
mi estyn am fy mhêl rygbi cyntaf.

Anodd oedd hi i ddianc o’r ddylanwad gafodd
fy nhad (a gafodd ei fagu ym Mrynaman), ar fy
Nghymraeg a’m rygbi wrth dyfu lan. Roedd y
ddau yn mynd law yn llaw i mi.

Cefais fy addysg yn ysgol Bryn y Môr ac yna
yn Ysgol Gyfun Gwyr, felly dysgais sut i
chwarae rygbi mewn gwahanol dimoedd trwy
gyfrwng y Gymraeg ac mae hyn yn brofiad
gwahanol iawn.

Ysgol Gyfun Gwyr oedd yr unig ysgol
cyfrwng Gymraeg yn Sir Abertawe ar un adeg,

felly cefais y cyfle i gymysgu gyda phobl o bob
cefndir ac ardal. I mi, does yna ddim byd gwell
na chymysgu gyda phobl eraill trwy chwaraeon,
yn enwedig rygbi.

Nid yn unig fy mhrofiadau gyda rygbi sydd
wedi elwa trwy ddysgu’r iaith, ond fy
mhrofiadau bywyd yn gyffredinol.

Mae’r iaith Gymraeg wedi galluogi i mi
gymysgu gydag ystod eang o bobl mewn iaith
arall, profi pethau megis yr Eisteddfod
Genedlaethol a gwylio rhaglenni trwy gyfrwng y
Gymraeg ar S4C, sydd yn fy marn i’n holl
bwysig i gynnal yr iaith.

Er fy mod yn ifanc, rwy’n cydnabod na fydd fy
ngyrfa yn para am byth, felly mae’r gallu i siarad

Cymraeg o fudd i fi wrth geisio dod o hyd i yrfa
ar ddiwedd fy niwrnodau fel chwaraewr.

Braint yw hi i mi fod yn gallu siarad Cymraeg,
nid yn unig mewn cylchoedd rygbi, ond yn
g y ff r e d i n o l .

Beth sydd wedi dod i’r amlwg ar y cae ac oddi
arno, yn enwedig gyda’r sylw wrth y wasg
Gymraeg wedi cynyddu, yw pa mor gyffroes yw
hi i feddwl am y cyfleoedd sydd yn fy nisgwyl
gan fy mod yn gallu siarad Cymraeg.

Mae’n wefr fawr i allu siarad gyda
chefnogwyr, hyfforddwyr a chyd chwaraewyr yn
Gymraeg, hyd yn oed i chwerthin ar ben un o’r
chwaraewyr mewn ymarfer, a hwythau ddim yn
deall.

Ben Lewis o’r Gweilch yn son am yr hyn
sy’n codi angerdd arno

STADIWM SWALEC fydd enw
cartref newydd Morgannwg yn
hytrach na Gerddi Soffia ar ôl i'r
sir arwyddo cytundeb nawdd
gyda'r cwmni ynni.

Mae'r cytundeb gwerth £1.5m
dros y deng mlynedd nesaf ac yn
rhoi hawliau enwi i'r cwmni ar
gyfer y stadiwm fydd yn cynnal
un o gemau yng Ngyfres y Lludw
yn 2009.

Fe fydd nifer o brosiectau
cymunedol hefyd yn cael eu noddi
fel rhan o'r cynllun.

Mae'r sir wedi gwario £9.5m i
ail-ddatblygu'r stadiwm fydd yn
barod ar gyfer y tymor newydd
gyda lle i 15,643 o gefnogwyr
wylio gemau.

Rhaglen Gemau Clwb Criced
Morgannwg 2008
31 Mawrth, cyfeillgar, Sussex
Hove
10 Ebrill, cyfeillgar, Somerset,
Ta u n t o n
16 Ebrill, UNI, Rhydychen The
Parks
23 Ebrill, LVCC 2, Middlesex,
Lords
27 Ebrill, FP Trophy, Sir
Caerloyw/Gloucestershire, Bryste
29 Ebrill, LVCC, Sir
Caerloyw/Gloucestershire Bryste
4 Mai, FP Trophy, Somerset,
Ta u n t o n
5 Mai , FP Trophy, Sir
C a e r w r a n g o n / Wo r c e s t e r s h i r e ,
New Road
9 Mai, FP Trophy, Sir Caerloyw/
Gloucestershire, Stadiwm Swalec

14 Mai, LVCC 2, Swydd
Derby/Derbyshire, Stadiwm
Swalec
18 Mai, FP Trophy, Hampshire,
Stadiwm Swalec
21 Mai, LVCC 2, Swydd
Northampton, Abertawe
25 Mai, FP Trophy Sir
C a e r w r a n g o n / Wo r c e s t e r s h i r e ,
Abertawe
26 Mai, FP Trophy, Hampshire,
Rose Bowl
28 Mai, FP Trophy, Somerset,
Stadiwm Swalec
30 Mai, LVCC, Sir Caerlyr, Grace
Road
4 Mehefin, FP Trophy, Rownd yr 8
olaf I’w gadarnhau (os yn
cyrraedd rownd yr 8 olaf)
6 Mehefin, LVCC 2, Warwickshire,
Stadiwm Swalec
11 Mehefin, T20 Warwickshire
Stadiwm Swalec 1
13 Mehefin T20, Somerset,
Stadiwm Swalec
15 Mehefin, T20 Sir
C a e r w r a n g o n / Wo r c e s t e r s h i r e ,
Stadiwm Swalec 1
17 Mehefin, T20, Somerset,
Ta u n t o n
18 Mehefin, T20, Sir Caerloyw/
Gloucestershire, Stadiwm Swalec
20 Mehefin, T20,
Northamptonshire, Stadiwm
Swalec
22 Mehefin T20
Northamptonshire Northampton 1
24 Mehefin, T20 Sir Caerloyw/

Gloucestershire, Bryste
26 Mehefin, T20, Warwickshire,
Edgebaston
27 Mehefin, T20, Sir
Caerwrangon/ Worcestershire,
Edgebaston
4 Gorffennaf, FP Trophy, Rownd
cyn-derfynnol I’w gadarnhau
(os yn cyrraedd y rownd
cyn-derfynnol) 1
7 Gorffennaf, T20, Rownd yr 8
olaf I’w gadarnhau
11 Gorffennaf, LVCC 2, Essex
Stadiwm, Swalec
17 Gorffennaf, LVCC 2, Sir
C a e r w r a n g o n / Wo r c e s t e r s h i r e

New Road
24 Gorffennaf, Pro40 2, Surrey,
Stadiwm Swalec
26 Gorffennaf, T20, Rownd
Derfynnol Rose Bowl
30 Gorffennaf, LVCC 2, Essex,
Southend
3 Awst, Pro 40 2, Swydd
Caint/Kent, Caergaint
6 Awst, LVCC 2, Middlesex, Bae
Colwyn
10 Awst, Pro 40 2, Sir Caerlyr/
Leicestershire, Bae Colwyn
12 Awst, LVCC 2, Sir Caerloyw/
Gloucestershire, Stadiwm Swalec
16 Awst, FP Trophy, Rownd

Derfynnol Lords
22 Awst, Pro 40 2, Warwickshire
Stadiwm Swalec
24 Awst, Pro 40 2, Essex
Colchester
25 Awst, Pro 40 2,
Northamptonshire, Northampton
27 Awst, LVCC 2,
Northamptonshire, Northampton
31 Awst, Pro 40 2, Swydd
Efrog/Yorkshire, Scarborough
2 Medi, LVCC 2, Swydd
Derby/Derbyshire, Derby
3 Medi, TOM, Lloegr v De Affrica,
Stadiwm Swalec
8 Medi, Pro 40 2, Swydd
Derby/Derbyshire, Stadiwm
Swalec
10 Medi, LVCC 2, Sir
Caerwrangon/ Worcestershire,
Stadiwm Swalec
17 Medi, LVCC 2, Sir Caerlyr/
Leicestershire, Stadiwm Swalec
21 Medi, Pro 40 2, Gemau
ail-gyfle I’w gadarnhau
24 Medi, LVCC 2, Warwickshire
Edgebaston

Allwedd
UNI – Gem Prifysgolion MCC
LVCC 2 – Pencampwriaeth y
Siroedd, 2il gynghrair
FP Trophy – Tarian Friends
Provident
T20 – Cwpan Twenty20
Pro40 2 – Pro 40 NatWest, 2il
gynghrair
TOM – Gem Deithiol

ENW NEWYDD Stadiwm Swalec yw’r enw newydd ar faes
criced Gerddi Sophia.


